
Sud BiH odlucio

BAOTIĆU JEDNOMJESEČNI PRITVOR
Sud BiH jučer je, na prijedlog

Tužilaštva BiH, odredio jedno-
mjesečni pritvor Mati Baotiću
(48) iz Orašja i to zbog sumnje da
bi boravkom na slobodi mogao
pobjeći iz BiH, te da bi mogao
utjecati na svjedoke.

Advokat osumnjičenog Kerim
Čelik se prethodno, na sjednici
održanoj u Sudu BiH, usprotivio pri-
jedloguTužilaštva, navodeći dane-
ma osnova za određivanje pritvora.

Baotić je uhapšen u akciji
Agencije za istrage i zaštitu BiH
(SIPA) zbog sumnje da je počinio
ratni zločin na području Orašja.
Njemu se na teret stavlja da je za
vrijeme oružanog sukoba u Bo-

sni i Hercegovini kao pripadnik
Vojne policije u sklopu Hrvatskog
vijeća obrane (HVO), između
maja i novembra 1992. godine,
na području ove općine silovao
dvije žene.

Tereti se da je sa jos jednom
osobom tokom maja 1992. je-
dnu ženu odveo u kuću u opći-
ni Orašje, gdje su je, uz psihičko
i fizičko maltretiranje, obojica
silovali.

Baotić je osumnjičen i da je u
prostorijama osnovne škole u
Orašju, koje su služile kao zatvor
za civile srpske nacionalnosti, sa
još jednom osobom, silovao
drugu ženu. A. B. Č.

Čelik se usprotivio pritvoru


